
N° EXPEDIENTE: 2026/SUBDIREC/000001

CONVENIO DE CO!.ABORACL()N ENTRE O CONCELLO DE PONTEVEDRA E A ENTIDADE
REAL FEDERAQION ESPANOLA DE NATACION PARA A PROMOCION DO DEPORTE DA
NATACION ARTISTICA NO CONCELLO DE PONTEVEDRA NO ANO 2026

No Concello de Pontevedra na data que consta na sinatura electrénica
REUNIDOS:

Dunha parte, D. Miguel Anxo Fernandez Lores, alcalde do Concello de Pontevedra, no exercicio das
atribuciéns conferidas pola lexislacion do Réxime e Administracion Local.

Doutra parte, D. Fernando Carpena Perez, co NIF **1922*** actuando como presidente en nome e
representacion da entidade Real Federacién Espafiola de Natacién (Q2878029D), segundo resulta
acreditado na documentacion de representacion que consta no servizo de deportes, asegurando a
vixencia do seu cargo e das suas facultades para este acto.

Ambalas dlas partes actlan nas representacions expresadas e recofiécense reciprocamente
capacidade xuridica bastante para o outorgamento e formalizacién deste convenio e, a tal efecto

EXPONEN:

I. Atendendo ao disposto polos artigos 25.1 da Lei 7/1985, de 2 de abril, reguladora das bases de
réxime local e 80.1 da Lei 5/1997, do 22 de xullo, de Administracién Local de Galicia o Municipio, para
a xestion dos seus intereses e no ambito das stas competencias, pode promover actividades e
prestar os servizos publicos que contribdan a satisfacer as necesidades e aspiraciéns da comunidade
vecifial nos termos previstos neste artigo, exercendo en todo caso como competencias propias, nos
termos da lexislacion do Estado e das Comunidades Autbnomas, nas materias de promocion do
deporte e de instalacions deportivas e de ocupacion do tempo libre. No mesmo senso, o artigo 8 da
Lei 3/2012, de 2 de abril, do deporte de Galicia establece como competencia dos concellos, entre
outras, fomentar e promover a actividade deportiva no seu territorio respectivo. Débese ter en conta
tamén o disposto no artigo 43 da Constitucién de 1978, cando estipula que: “Os poderes publicos
fomentaran a educacion sanitaria, a educacién fisica e o deporte. Asemade, facilitaran a axeitada
utilizacion do ocio”.

II. Que entre os principais fins da entidade Real Federacion Espafiola de Natacion figuran os
concorrentes coas competencias municipais expresadas.

[ll. O Concello de Pontevedra fai un esforzo moi importante, dende os Ultimos anos, para a
celebracion no noso municipio de eventos deportivos de primeira orde no Estado espafiol e a nivel
internacional, coa finalidade de fomentar a participacion deportiva entre a poboacién e promover a
sUa imaxe.

O evento deportivo para o que se solicita a axuda é unha proba do mais alto nivel internacional de
grande interese publico e social, polo elevado niumero de participantes, técnicos e espectadores de
diversas nacionalidades, polo nivel deportivo das probas que forman parte do campionato, asi como
pola promocion do deporte de base, do turismo e da economia do noso municipio. Deste xeito, a
celebracion do evento na cidade de Pontevedra supora, por un lado, a posta en valor da actividade
fisica e deportiva e, por outro, o fomento e a difusiéon da cidade como promotora de competicions
internacionais dun destacado nivel deportivo, promovendo a sGa imaxe e a suUa oferta cultural,
turistica, comercial e deportiva. A importante repercusién e difusion da proba e o elevado nimero de

visitantes de ata vinte nacionalidades que se achegan a cidade, fan que a actividade tefia un
importante retorno econémico directo e indirecto para a vecifianza, promovendo a economia de
Pontevedra e a sUa comarca asi como a promocion da imaxe de Pontevedra como escenario dunha
proba deportiva do mais alto nivel. Todo isto fai que sexa unha proba de grande interese estratéxico
para as politicas, deportivas, econémicas e sociais do goberno municipal.

Os eventos internacionais, neste caso o World Aquatics Swimming World Cup 4 Pontevedra 2026,
supofien para o Concello un grande esforzo non s6 para facilitar o desenvolvemento da proba
deportiva, sendn para mostrar o mellor de nés e do noso municipio aos milleiros de persoas que nos
visitaran. Por tal motivo, o Concello fai unha forte aposta para que todas as cuestions que se poden
considerar complementarias a un evento, pero imprescindibles para que o propio evento deportivo se
poida desenvolver, tefian unha organizacion perfecta.

A relevancia da actividade deportiva sinalada, asi como as anteditas razons de promocion do deporte,
especialmente o deporte de base, e da difusion da imaxe da cidade xustifican a excepcionalidade
esixida pola Ordenanza de subvenciéns do Concello en canto & porcentaxe da subvencion a outorgar,
propofiéndose que esta poida alcanzar ata 0 100% do custe das actividades.

Cémpre sublifiar que o campionato para o que se solicita a subvencion é organizado por unha
federacién deportiva nacional que, ainda que ten unha relacion directa coa organizacion de eventos
deportivos na modalidade da natacién, esta é unha actividade deportiva de competicién propias do
calendario internacional, que se pode desenvolver en calquera pais do mundo, polo que, é importante
facer o posible para que dispute no municipio de Pontevedra polos valores engadidos que
competicidns desta categoria tefien para a economia local, a promocién do deporte e 0 apoio as
entidades deportivas de base do municipio.

IV. A subvencién obxecto do expediente figura prevista co nimero de ficha con nimero de orde
2026/DEP/0016 dentro da area de competencia de deportes do Anexo | do Plan Estratéxico de
Subvenciéns (PES) para o trienio 2026-2028 aprobado a través do Decreto de Alcaldia nim.
2026000754 de data 05.02.2026 e publicado no apartado de transparencia da sede electronica do
Concello de Pontevedra.

V. A tal fin, no marco das competencias en materia deportiva e de ocupacion do tempo libre, segundo
os artigos antes citados da Lei 7/1985 e da Lei 3/2012, e en desenvolvemento do plan estratéxico de
subvenciéns para o trienio 2026-2028, este Concello comprometeu no seu Orzamento Xeral para
2026 a aplicacion orzamentaria necesaria para asumir unha parte dos gastos que ocasiona a
organizacion de actividades e eventos deportivos, singulares e relevantes, no noso municipio.

VI. O convenio de colaboracion resulta o instrumento xuridico habitual para canalizar as subvencions
tramitadas polo procedemento de concesién directa, consonte ao establecido na actualmente vixente
Ordenanza xeral municipal de subvencions, aprobada polo Pleno da Corporaciéon na sesion do
17/09/2004 (BOP n° 190 do 30/09/2004), baixo a vixencia da Lei 38/2003, de 17 de novembro, xeral
de subvencions e do Regulamento que desenvolve a anterior, aprobado por Real decreto 887/2006,
de 17 de novembro, asi como da Lei 9/2007 de subvencions de Galicia.

VII. A organizacién da World Aquatics Artistic Swimming World Cup 4 Pontevedra 2026 (Copa do
Mundo de Nataciéon Artistica Pontevedra 2026) obxecto do presente convenio corresponde en
exclusiva a entidade Real Federacion Espafiola de Natacion (Q2878029D) o que imposibilita a
concorrencia con outras entidades deportivas. A entidade atdpase inscrita no Rexistro estatal de
entidades deportivas do Consello Superior de Deportes co nimero 32.

En base a canto antecede, as partes intervenientes acordan celebrar o presente CONVENIO DE
COLABORACION, gue se rexera con suxeicion as seguintes

CLAUSULAS:

PRIMEIRA.- OBXECTO DO CONVENIO E ACTIVIDADE SUBVENCIONADA.

E obxecto do presente convenio establecer as condicions reguladoras da subvencién directa de
caracter nominativo, das previstas no artigo 22.2.a) da Lei 38/2003, de 17 de novembro, xeral de
subvencidns, que se outorga polo Concello de Pontevedra & entidade Real Federacion Espafiola de
Natacion (Q2878029D), para apoiar a organizacion da World Aquatics Artistic Swimming World Cup 4
Pontevedra 2026 (Copa do Mundo de Natacién Artistica Pontevedra 2026)

OBXECTO
O fomento da actividade deportiva como un elemento fundamental de desenvolvemento da cidadania,
contribuindo a sua practica & mellora das relacions sociais e ao incremento do benestar e da calidade

de vida de quen o practica.

ACTIVIDADE SUBVENCIONADA E PERIODO DE REALIZACION

Actividade Datas realizacion

World Aquatics Artistic Swimming World Cup 4 Pontevedra 2026

(Copa do Mundo de Natacion Artistica Pontevedra 2026) 29 a 31 de maio 2026

Tendo en conta os actos previos, preparatorios e de avaliacion do campionato, considerase como
periodo subvencionable o abranguido dende a data de preparacion da candidatura ata a data de
finalizacién das actuacions de avaliacion do mesmo. De xeito que o periodo subvencionable ira dende
0 01.09.2025 ata 0 15.09.2026.

A subvencién outérgase de conformidade coas disposiciéns da Lei 38/2003, de 17 de novembro, xeral
de subvenciéns (LXS) e do seu Regulamento, aprobado polo Real decreto 887/2006, da Lei 9/2007,
do 13 de xufio, de subvencions de Galicia (LSG) e da Ordenanza xeral de subvenciéns do Concello
de Pontevedra e os seus Organismos Autonomos (OXS), aprobada polo Pleno da corporacion
municipal, na sesién do 17/09/2004 (BOP n° 190 do 30/09/2004).

SEGUNDA.- IMPORTE DA SUBVENCION E COMPATIBILIDADE CON OTURAS AXUDAS

O Concello de Pontevedra comprométese a achegar a cantidade maxima de douscentos cincuenta
mil euros (250.000,00 €), para colaborar nos gastos derivados da organizacion da actividade obxecto
de subvencion.

Debido as especiais razéns de interese publico e social que se xustifican no expediente tramitado
para aprobacion do presente convenio, a porcentaxe subvencionable podera chegar ata o 100% do
custe da actividade.

A achega municipal efectuarase con cargo a partida do Orzamento Xeral do Concello que se detalla,
tendo emitido informe a Intervencién Xeral Municipal sobre a existencia de crédito na dita aplicacién
orzamentaria.

APLICACION OPERACION CONTABLE IMPORTE
05.3410.489.30 12026000028350 250.000,00 €
IMPORTE TOTAL 250.000,00 €

A subvencién outorgada polo Concello € compatible con outras axudas, ingresos ou recursos publicos
ou privados para a mesma finalidade. Neste caso, na xustificacion da subvencién debera de
acreditarse o importe, procedencia e aplicacions dos fondos percibidos & actividade subvencionada.

O importe da subvencion en ningln caso podera ser de tal contia que, illadamente ou en concorrencia
con subvencioéns ou axudas doutras administracions publicas ou doutros entes publicos ou privados,
supere o custo total da actividade subvencionada.

TERCEIRA.- OBRIGAS DA ENTIDADE BENEFICIARIA

A entidade Real Federacion Espafiola de Natacion (Q2878029D) esta obrigada ao cumprimento das
obrigas establecidas no artigo 14 da LXS, no artigo 11 da LGS e no artigo 7 da OXS, e a realizar os
seguintes compromisos:

1. A entidade beneficiaria comprométese a destinar a subvencion ao desenvolvemento da actividade
descrita na clausula primeira do presente convenio.

2. A Real Federacién Espafola de Natacién (Q2878029D) ten a condicién de organizadora e
promotora exclusiva da actividade subvencionada limitandose a colaboracién do Concello a achega
da subvencibn comprometida, polo que esta administracion estd eximida de calquera
responsabilidade que poida derivarse da realizacion do evento.

Consonte co disposto nos artigos 22 e 23 da Lei 3/2012, de 2 de abril, do deporte de Galicia, a
entidade beneficiaria, como organizadora en exclusiva do evento deportivo, debera subscribir
obrigatoriamente un seguro para o suposto de accidente deportivo e un seguro de responsabilidade
civil polos danos que se lles poidan ocasionar as persoas usuarias, a participantes e a calquera outra
persoa, como consecuencia das condicidns das instalaciéons ou da actividade desenvolvida nelas.

3. A entidade beneficiaria comprométese a solicitar as autorizacions que, no seu caso, sexan
necesarias para o desenvolvemento da actividade, asi como a por en cofiecemento deste Concello a
data e lugar previsto para o desenvolvemento daquela, cando non resulte preciso a obtencién de
licenza municipal.

4. No caso de que a actividade subvencionada implicase o contacto habitual con menores de idade, a
entidade beneficiaria responsabilizarase de dispofier das certificacions legalmente establecidas para
acreditar que as persoas que se adscriban a realizacién do proxecto para o0 que se solicitou a axuda
non foron condenadas por sentencia firme por algin delito contra a liberdade e indemnidade sexual.

5. Ao abeiro do disposto no artigo 31.3 da Lei 38/2003 xeral de subvenciéns, cando o importe do
gasto subvencionable supere as contias establecidas na Lei 30/2007, de 30 de outubro, de Contratos
do Sector publico para o contrato menor (a data, considéranse contratos menores 0s contratos de
valor estimado inferior a 15.000,00 euros, cando se trate de contratos de subministro o de servizos),
deberan de solicitarse como minimo tres ofertas de diferentes provedores. A eleccion entre as ofertas
presentadas, que deberan de achegarse no seu caso na xustificacion, realizarase conforme a criterios
de eficiencia e economia; no caso de elixir a oferta menos vantaxosa dende o punto de vista
econdémico, debera de xustificarse esta circunstancia expresamente nunha memoria. Exceptuarase
este requisito para o caso de que o gasto se tivera realizado con anterioridade & concesion da
subvencién ou cando no mercado non exista un namero suficiente de empresas coas que contratar
polas especiais caracteristicas do gasto.

6. De conformidade co artigo 33 da Ordenanza de impulso do uso do galego no Concello de
Pontevedra, as publicacions, os carteis, a publicidade e toda producién escrita das actividades da
asociacion beneficiaria da subvencion debera estar en lingua galega.

7. A entidade beneficiaria someterase as actuacions de comprobacion e control financeiro que efectie

0 Organo outorgante da subvencidon ou calquera outro 6rgano competente, achegando canta
informacion lle sexa requirida.

CUARTA.- SUBCONTRATACION DA ACTIVIDADE

1. Enténdese que un beneficiario subcontrata cando concerta con terceiros a execucion total ou
parcial da actividade que constitle o obxecto da subvencién. Queda féra deste concepto a
contratacién de aqueles gastos en que tefla que incorrer o beneficiario para a realizacion por si
mesmo da actividade subvencionada.

2. De conformidade co que prevé o artigo 29 da Lei 38/2003, de 17 de novembro, e no artigo 68 do
seu Regulamento, aprobado por Real Decreto 887/2006, do 21 de xullo, a entidade beneficiaria non
podera concertar con terceiros a execucion da actividade por importe superior ao 50% do custo total
do proxecto.

3. A beneficiaria non podera concertar en ningln caso a execucion parcial da actividade nin contratar
as prestacions de bens ou servizos necesarios para a realizacién da actividade coas persoas ou
entidades que enumera o punto 7 do artigo 29 da Lei 38/2003, de 17 de novembro.

QUINTA.- ANTICIPO

Podera solicitarse pola beneficiaria o pago anticipado de ata o 60% da cantidade concedida, se ben
cando o importe solicitado supere o 30% do importe concedido debera presentarse previamente
garantia suficiente de acordo co previsto na OXS.

A concesion do anticipo requirird a solicitude previa pola beneficiaria da subvencién e sera para
financiar gastos inaprazables derivados da organizacion da actividade obxecto de subvencion.

SEXTA.- GASTO SUBVENCIONABLE

1. Consideraranse gastos subvencionables aqueles que de maneira indubidable respondan &
natureza da actividade subvencionada e se realicen dentro do periodo comprendido entre o
01.09.2025 e 0 15.09.2026.

O IVE soportado, que debera de constar desglosado, sera subvencionable cando o beneficiario non
poida deducilo, recuperalo ou compensalo.

2. Para que os gastos xustificados poidan considerarse subvencionables deberan cumprir estas
normas:

a) Gastos de comidas e aloxamentos: poderan ser subvencionables os gastos derivados de
celebracions gastronémicas, protocolarias e aloxamentos, sempre que sexan estritamente necesarios
e estean directamente vencellados ao programa ou proxecto subvencionado.

b) Gastos de viaxes: sé se admitirdn gastos de viaxes daquelas persoas dedicadas & organizacién e
desenvolvemento da actividade subvencionada.

¢) Indemnizaciéns por manutencion ou gastos de locomocién: neste caso o importe subvencionable
non superara as contias que, segundo a lexislacion vixente en cada momento, estean exentas de
tributacion.

d) Gastos asociados a locomocién: no caso de gastos asociados a traslados ou locomocién que
sexan necesarios para a realizacion da actividade abonados directamente pola persoa viaxeira, para
garantir a trazabilidade do gasto, € necesario que se presenten as facturas abonadas pola persoa que
fai o traslado co xustificante do pago e o xustificante do pago da entidade beneficiaria & persoa
viaxeira.

e) Gastos de persoal: poderan subvencionarse os gastos de persoal propio ou contratado que estea
dedicado directamente & organizacion e desenvolvemento da actividade subvencionada. Nestes
gastos poderan incluirse os custes derivados do pago das retribucions ao persoal vinculado a
actividade, asi como as do persoal alleo a entidade beneficiaria con contrato de arrendamento de
servizos, de colaboracion ou semellante, segundo a normativa que lle sexa de aplicacion.

Os gastos de persoal que traballe un tempo parcial na actuacion subvencionada calcularanse como
unha porcentaxe equivalente ao tempo efectivamente dedicado & actividade subvencionada. Neste
caso, a representante da entidade beneficiaria emitira un documento no que se estableza a
porcentaxe que o persoal traballou para a dita actividade.

En relacion aos gastos de persoal propio da RFEN adscrito & organizacién, non poderan supofier
mais do 10% da contia total da subvencion, conforme & previsidon do orzamento técnico presentado. E
se debera xustificar a sua trazabilidade.

Non poderan incluirse neste concepto os gastos orixinados polas persoas que integran a xunta
directiva, derivados do exercicio desas funcions.

En ningln caso existira relacion de servizo ou laboral algunha entre o persoal que preste os seus
servizos para a entidade beneficiaria e o Concello de Pontevedra.

f) Se consideraran gastos subvencionables os canon de adxudicacion, os premios e aqueles gastos a
sufragar directamente a World Acuatic ou aos participantes, entendéndose este como un gasto de
organizacion e xestion indispensable para a celebracién do evento.

g) Para a xustificaciébn dos gastos citados nos puntos a), b) e c), ademais da documentacion
xustificativa, podera solicitarse unha declaracién responsable do representante da entidade no que
se sinale o motivo do gasto e as persoas ou grupo de persoas destinatarias do gasto (comensais ou
grupo de comensais e relacion de persoas aloxadas).

Os custes indirectos imputaranse a actividade subvencionada na parte que razoablemente
corresponda e na medida en que estean relacionados de maneira indubidable e se realicen no
periodo no que se desenvolva a actividade. En concreto, consideraranse custes indirectos os gastos
de persoal que non sexa contratado especificamente para levar a cabo o evento subvencionado;
neste caso, debera de achegarse certificado do beneficiario relativo ao custe imputado & subvencion.

3. Non seran subvencionables en ninglin caso o0s seguintes gastos:
a) Os gastos realizados fora do ambito temporal da actividade ou proxecto subvencionado.

b) Os gastos pola compra de mobiliario, de equipos informaticos ou de telefonia, e, en xeral bens que
sexan de caracter inventariable.

c) Os intereses debedores das contas bancarias, recargos, gastos derivados de operacions de
crédito, nin gastos financeiros.

d) Gastos derivados dunha mala ou ineficiente xestién dos fondos publicos.
e) Sanciéns administrativas e penais, asi coma os gastos de procedementos xudiciais

f) Os gastos suntuosos e 0s que correspondan a consumos que poidan resultar nocivos para a salde
das persoas ou contribuiran a producir unha infraccién das normas reguladoras da ordenacién do
territorio, 0 medio ambiente ou o patrimonio histérico-artistico.

SETIMA.- XUSTIFICACION DA SUBVENCION

A actividade tera que realizarse no ano 2026. Segundo o artigo 34.3 da Lei 38/2003 o pago da

subvencion realizarase previa xustificacion pola beneficiaria da realizacion da actividade, proxecto,
obxectivo ou adopcion do comportamento para o que se concedeu, nos termos establecidos na
normativa reguladora da subvencion. O procedemento rematara coa resolucion que aprobe a
xustificacion da subvencion do Concello.

A entidade beneficiaria esta obrigada a presentar a conta xustificativa da subvencion con achega dos
xustificantes de gasto consonte co establecido no artigo 72 do Regulamento da Lei xeral de
subvencidn, aprobado polo Real Decreto 887/2006, de 21 de xullo.

A conta xustificativa presentarase a través de medios electrénicos na sede electrénica do Concello de
Pontevedra (http://sede.pontevedra.gal/) ou en calquera dos rexistros electrénicos previstos no
artigol6.4 da Lei 39/2015, do 1 de outubro, do procedemento administrativo comun das
Administraciéns Publicas.

A falta de xustificacién ou a xustificacion insuficiente tera como consecuencia a perda do dereito total
ou parcial da subvencién ou, no caso de pagamento anticipado, o reintegro das cantidades xa
percibidas.

O prazo méximo para a presentacion da conta xustificativa sera de tres meses dende a finalizacion da
realizacion das actividades subvencionadas. A presentacion da conta xustificativa féra do prazo
establecido constitie unha infraccion leve, ao incumprir as obrigas establecidas na normativa
reguladora das subvencidns publicas, e daré lugar & imposicion das sancions previstas legalmente.

Poderase conceder unha ampliacion do prazo para a presentacion da conta xustificativa da
subvencién cando asi o solicite a entidade beneficiaria como minimo un mes antes de que venza o
antedito prazo. A ampliacién deste prazo sera resolta polo érgano competente, e non podera exceder
da metade do prazo inicial, sempre que non se prexudiquen dereitos de terceiros.

A modalidade de xustificacion serda a de conta xustificativa con achega de xustificantes do gasto,
debendo de presentar a seguinte documentacion

* Solicitude de pagamento no modelo normalizado facilitado polo Concello.

*  Memoria de actuacion xustificativa do cumprimento das condiciéns impostas na concesiéon da
subvencidn, con indicacion da actividade realizada e dos resultados obtidos.

* Unha memoria econdémica xustificativa do custo do programa subvencionado, que incluira:

o Relacion clasificada dos gastos e investimentos das actividades/da actividade, con
identificacion do acredor, do documento, o seu importe, data de emisién e, no seu caso,
data de pago. No caso de que a subvencién se outorgue con arranxo a un orzamento
estimado, indicaranse as desviacions acaecidas.

o As facturas ou documentos de valor probatorio equivalente no trafico xuridico mercantil
ou con eficacia administrativa incorporados na relacion a que se fai referencia no punto
anterior e, no seu caso, a documentacion acreditativa do pago.

o Os tres orzamentos que, en aplicacién do artigo 31.3 da Lei Xeral de Subvenciéns, deba
de ter solicitado o beneficiario. A eleccién entre as ofertas presentadas realizarase
conforme criterios de eficiencia e economia, debendo xustificarse expresamente nunha
memoria a eleccion cando non recaia na proposta econdmica mais vantaxosa. No caso
de concorrer algunha das excepciéns a esta obriga que permite o artigo 31.3, debera de
presentarse unha memoria asinada pola representante da beneficiaria no que se acredite
esta circunstancia.

* Un detalle doutros ingresos ou subvenciéns que financien as actividades/a actividade
subvencionada con indicacion o importe e a sta procedencia.

* No seu caso, carta de pago de reintegro no suposto de remanentes non aplicados asi como
dos xuros derivados dos mesmos.

» Documentacion xustificativa da subscricion dos seguros obrigatorios previstos nos artigos 22
e 23 da Lei 3/2012, do deporte de Galicia.

* Documentacion que acredite a publicidade por parte da entidade beneficiaria do
financiamento da actividade polo Concello de Pontevedra (folletos, dipticos, carteis, etc.)

As facturas xustificativas da subvencién deberan cumprir os requisitos establecidos no Regulamento
polo que se regulan as obrigas de facturacion, aprobado polo Real Decreto 1619/2012, estaran
datadas no periodo subvencionable e conteran o selo de pagado ou xustificacion documental que
acredite o seu pago.

Debera indicarse pola beneficiaria a data da realizacién do pago e, no caso de que este non poida
acreditarse coa conta xustificativa, a entidade beneficiaria deberd de comunicar ao Concello a
realizacion do pagamento no prazo de 10 dias dende o abono da subvencién pola Tesoureria
Municipal.

Segundo o artigo 7.1 da Lei 7/2012, de 29 de outubro, de modificacién da normativa tributaria e
orzamentaria e de adecuacion da normativa financeira para a intensificacion das actuaciéns na
prevencion e loita contra o fraude na sta redaccion dada pola Lei 11/2021, de 9 de xullo, de medidas
de prevencion e loita contra o fraude fiscal, de transposicién da Directiva (UE) 2016/1164, do
Consello, de 12 de xullo de 2016, pola que se establecen normas contra as practicas de elusion fiscal
gue inciden directamente no funcionamento do mercado interior, de modificacion de diversas normas
tributarias e en materia de regulacion do xogo. (BOE ndm. 164, de 10 de julio de 2021) non poderan
pagarse en efectivo as operacions de importe igual ou superior a 1.000,00 €, polo que, 0 pagamento
destas operaciéns debera de realizarse pola beneficiaria por algin medio de pago distinto ao efectivo,
debendo conservar os xustificantes do pagamento, durante un prazo de cinco anos dende a data da
sUa realizacion, aos efectos de acreditar a realidade do mesmo.

OITAVA. PUBLICIDADE E DIFUSION DA SUBVENCION

A entidade beneficiaria deberé dar publicidade da subvencién concedida polo Concello e do caracter
publico da financiacién da actividade.

De acordo con isto, debera de destacar en lugar preeminente a colaboracién econémica do Concello
de Pontevedra, na documentacion da actuacion, nas informaciéns, materiais e anuncios de difusion
da actividade que realice e tamén na paxina web e nas redes sociais do evento, de acordo coa imaxe
corporativa do Concello de Pontevedra.

NOVENA.- COMPROBACION DA SUBVENCION

No exercicio das funcions de fiscalizacién e control do destino dos fondos publicos, a entidade
beneficiaria esta obrigada a facilitar canta informacién lle sexa requirida pola Intervencién Xeral do
Concello, polo Tribunal de Cuentas e polo Consello de Contas de Galicia.

Neste senso, a sUa actuacion estard sometida & esixencia de responsabilidade contable nos termos e
co alcance que determine, no seu caso, o axuizamento dos anteriores 6rganos.

DECIMA.- ORGANO DE SEGUIMENTO, VIXILANCIA E CONTROL DA EXECUCION DO
CONVENIO

Para o seguimento das actuacions previstas e a solucién de calquera controversia que xurda en canto
a interpretacién dos termos do presente convenio, constitiese unha Comisién de Seguimento
integrada polo alcalde ou concelleiro/a no que delegue e o presidente da asociacion.

UNDECIMA.- MODIFICACION DO CONVENIO

En todo caso, a modificacion do contido do convenio requirird o acordo unanime das partes asinantes
do mesmo.

DUODECIMA.- VIXENCIA E CAUSAS DE EXTINCION

O presente convenio de colaboracién entrara en vigor no intre da sla sinatura e a slia vixencia
estenderase ata o0 31 de decembro de 2026.

Seran causas de extincion deste Convenio:

1. O transcurso do prazo da sUa vixencia e a realizacion do seu obxecto.

2. O acordo unanime das partes asinantes.

3. O incumprimento das obrigas e compromisos asumidos por algunha das partes.
4. Por decision xudicial declaratoria da nulidade do convenio.

5. Por calquera outra causa distinta das anteriores prevista na lei.

O incumprimento do obxecto, actividades e compromisos estabelecidos no convenio por parte da
entidade beneficiaria dara lugar & incoacién do expediente de reintegro da subvencion, ademais da
imposicién das sanciéns que, no seu caso, resulten oportunas.

DECIMO TERCEIRA.- NATUREZA, REXIME XURIDICO E XURISDICION COMPETENTE

O presente convenio ten natureza administrativa e rexerase pola Lei 38/2003 e o Real Decreto
887/2006 nos seus preceptos basicos; a Lei 40/2015; a lexislacién basica do Estado en materia de
réxime local; a Lei 9/2007; os preceptos non basicos da Lei 38/2003 e do Real Decreto 887/2006;
polos pactos que se contefien neste convenio; polas Bases de Execucion dos orzamentos do
Concello de Pontevedra e polas restantes normas de dereito administrativo, e no seu defecto, as
normas de dereito privado.

Asi mesmo, a falta de entendemento previo pola Comision de Seguimento, as partes quedan
sometidas a xurisdicion contencioso-administrativa na resolucién de posibles controversias que
puideran suscitar o incumprimento ou a interpretacion do convenio.

DECIMO CUARTA. TITULARIDADE E PROPIEDADE INTELECTUAL

A titularidade dos resultados deportivos e materiais audiovisuais derivados do evento correspondera a
RFEN. Con todo, a entidade cede ao Concello de Pontevedra, de xeito gratuito, non exclusivo e por
tempo indefinido, os dereitos de uso e explotacion das imaxes e materiais para fins de promocion
institucional e difusion turistica da cidade.

DECIMO QUINTA. PROTECCION DE DATOS DE CARACTER PERSOAL

O Concello de Pontevedra obrigase a cumprir o Regulamento (UE) 2016/679 Xeral de Proteccion de
Datos (RXPD) e a Lei Organica 3/2018 de Proteccion de Datos Persoais e garantia dos dereitos
dixitais (LOPDGDD).

RESPONSABLES DO TRATAMENTO: Concello de Pontevedra (P3603800H) e a Real Federacion
Espafiola de Natacion (Q2878029D).

FINALIDADES DO TRATAMENTO: A xestion do Convenio;

LEXITIMACION PARA O TRATAMENTO: Relacion xuridica derivada do presente convenio (artigo
6.1,b do RGPD) e o exercicio dos poderes publicos conferidos ao Responsable (artigo 6.1,e do
RGPD).

ausencia ou abstencion do titular, o secretario accidental
22/05/2026

nado por: JOSE LUIS MATO RODRIGUEZ

Servizo: SECRETARIA DO PLENO
go: SECRETARIO XERAL DO PLENO

DESTINATARIOS DOS DATOS: As Administracions Publicas no exercicio das slas competencias,
cando sexa necesario para a xestion do Convenio;

a:

Asi
Ca
Po
Dal

PRAZO DE CONSERVACION: Os datos proporcionados conservaranse durante o tempo necesario
para cumprir coas obrigas legais do Responsable.

EXERCICIO DE DEREITOS: As persoas interesadas poderan solicitar o acceso, rectificacion ou
supresion dos seus datos, asi como exercitar outros dereitos ou retirar no seu caso 0 consentimento
outorgado a través da sede electronica na seccion “Dereitos sobre Proteccién de Datos”;

CONTACTO DELEGADO DE PROTECCION DE DATOS E INFORMACION ADICIONAL:
dpd@pontevedra.eu

En proba de conformidade, as partes asinan o presente convenio, no lugar e data ao principio
indicados, quedando un exemplar en poder de cada unha delas.

Asinado por: ***9224** FERNANDO CARPENA (R: ****8029*)

En data: 21/05/2026

Asinado por: JOSE LUIS MATO RODRIGUEZ

Servizo: SECRETARIA DO PLENO

Servizo: ALCALDIA
Cargo: ALCALDE
Data: 21/05/2026

Cargo: SECRETARIO XERAL DO PLENO

Data: 22/05/2026

